
Galatas

Yu Pablo nchcui' cha'yu 'in jun nu ndi'in Galacia

1 Nan' yu Pablo, si'ya cha' cuiya' 'in Jesucristo
lo'o Stina Ndiose, fii nu m'ni cha' mdyiqui'o can/,
ngua'an tfian fii 'fian tsa ycuin' cha' tsu'hue 'in fii, 1o’
si'isi'yanajuinungulo ton 'fian uta si'ya cha' cuiya'
'in nten chendyu. 2 A cunta nchgaa la fia'an ta'a
ndi'in hua re ngua'an tfian hua quityi re 'in um,
cunda scaa se'en ndiyo'ti'in jun ta'a na se'enlyi'ya
loo Galacia. 3 Cui' Stina Ndiose lo'o Ni X'nan na
Jesucristo taa fii cha' tsu’hue nu chu'hui ni' cusya
'in um, lo' cu'ni fii cha' tyi'in tsu'hue um, 4 fii nu
mdyaa 'In si'ya qui'ya nducui na, si'yana culo laa
fii 'In na loo cha' ngunan' nu nchca loo chendyu
re, tsafia'an nu lca tiquee Stina Ndiose lo'o na, > cui’
scati fii ntsu'hui cha' cu'ni tnu na tsala xaa. Amen.

A ntsu'hui xca loo cha' nu tca culo laa 'in na

6 Ndyijyin ya' nduhue tin' fii cha' ndla 'a mdo'o
tso' um sii' Ndiose, fii nu msi'ya 'in um si'ya cha'
tsu'hue 'in Cristo, 1o’ nducui ncha'an um xca loo
cha' nu fian ti' um tca culo laa 'in um. 7 Si'i si'yana
ntsu'hui xca loo cha’, cui' ca nu si'yana jui xca
tucui nu m'ni tinto 'in um, nchca ti' can' xitsa'an
fia'an ntsu'hui cha' tyi'o laa nten si'ya Cristo. 8 A
'ni cha' siya' huare' uta angujle 'in Ndiose, cha'
chcui' hua lo'o um xca loo cha' tsafia'an ntsu'hui
cha' tyi'o laa um, una cha' a su'’hua fia'an nguiaa
na lo'o cha' nu ycui' hua lo'o um ti' culoo, tsaloo
na caan ti yuhue' chon' hua. 9 Cui' tsafia'an nu
cua' ycui' hua lo'o um ti' culoo, nchcuin' lo'o um

xiya": Cha' ntsu'hui xca tucuinu chcui' xcaloo cha'
tsafia'an ntsu'hui cha' tyi'olaa um, 1o’ cha' a su'hua
Na'an nguiaanalo'o cha nu cua' ncuan xuhue um,
tsaloo na caan ti yuhue' chon' can'. 10;Tafian ti' um
si'yana nchca tin' quinu tsu'hue tiquee nten lo'on,
uta si'yana quinu tsu'hue tiquee Ndiose lo'on? ¢Ta
Xque'ti' um si'yana 'in nten nducua quiloon? Cha'
cuafia'an lca cusya 'fian, a Ican nguso 'in Cristo.

Tfian 'in Ndiose ngui'ni yu Pablo

11 Ca cuiya' ti' um cha' re, 'un jun ta'a na, cha'
tsu'hue 'in Cristo nu ycuin' lo'o um, a ljyaan na
loo cha' tiyaa 'in nten chendyu, 12 si'yana a m'ni
cha'an cha' re ta si'yana jui nu ngulo'o 'fian, cui’'
ca nu ycui' ca Jesucristo ngulo'o fii 'fian. 13 Si'yana
cua' jlyo ti' um fia'an nten lcan ti' culoo xa ncua
sca cha' ti 'ianlo'o cha' nu ngui'ni cha'an ne' judio,
lyee mducui ncha'an 'in jun nu cua' ndi'in cunta
'in Ndiose, 1o’ ncua tin' cujlyon 'in jun siya' ti.
14 Tsafia'an nguiaa cha' 'in ne' judio, lyee lati msii
cunta Tan lo'o cha' can' que nchgaa la fia'an yu
ta'a m'ni cha'an, si'yana a ncua tin' quinan’ i sca
cha' nu cua’ ntsu'hui 'in nten cula fan. 15> Una
Ndiose tsu'hue ntsu'hui tiquee fii ngulohui fii 'fian
xa nu ti' lyijyi tiyaan chendyu, ngulo ton iii 'fian
si'yva cha' tsu’hue nu mdo'o tiquee fii, 16 1o’ m'ni
fi cha' si'yana chu'hui lyoon 'in Siie' ii, fia'an ca
si'yvana tsa ycuin' cha' tsu'hue 'in fii lo'o ne' gentil.
A miiichan' 'In Xca tucui fia'an mdyisnan suun cha'
re, 17 fii a yi'an quichen Jerusalén se'en ndi'in yu
ta'a mda'an Jesus, yu nu culo nducua la ycui' cha'
tsu'hue 'in fii que 'fian nan’, cui' ca nu yi'an se'en
lca Arabia, la chon' nde'en mxitucuin nde quichen

Damasco. 18 Xa cua' mdijin snan yjan, xacan'
yi'an quichen Jerusalén si'yana chu'hui lyoon 'in
yu Tyo, can' nguinun lo'o yu tsa 'tfiu tsaan. 19Una
ana'annchgaalafia'anta’amda’an Jesus, cui' canu
scati Jacobo ta'a ngula Ni X'nan na. 20 Tsafia'an cha'
nungua'anre, a tca cuifii lyi'on 'in um tloo Ndiose.
21 Chon' nde'en can' yi'an se'en lyi'ya loo Siria lo'o
Cilicia. 22 Ni a nchca chu'hui lyoo jun 'fian xacan/,
jun nu cua' ntsu'hui cha' 'in Cristo nu ndiyo' ti'in
scasca quichen se'en lyi'ya loo Judea. 23 Tsaloo ti
nen cha' nchcui' jun: Yu nu mducui ncha'an 'in na
ti' culoo, cua' fiii nda'an ycui' yu cha' tsu'hue 'in
Cristo, yu nu ncua ti' cu'ni tyii cha' re. 2¢Lo' m'ni
tnu jun 'in Ndiose si'ya cha' nu yato'o 'fian.

2

1Xa cua' mdijin tilcua yjan xiya' yi'an quichen
Jerusalén, 1o’ yi'an lo'o yu Bernabé, a cunta lo'o
yu Tito. 2Una yi'an si'ya cha' nu ngulyo scua la
Ndiose lo'on, lo' ycuin' 1o'o tsalca jun nu ndon loo
la sca se'en ycui' ti jun, mtsan' 'in jun tsafia'an
nchcuin'lo'o ne' gentil fia'an ntsu'hui cha' tyi'o laa
na, si'vana a tsa quifian 'an uta cua cha' ti m'nin
tfian 'in Ndiose. 3 A cunta yu Tito nu ta'a nda'an,
siya' Ica yu sca ne' griego, una a mxicu'ni jun 'in
yu si'yana ca circuncida 'in yu. 4 Yato'o lja hua
ntsu'hui cunan tucua snan jun nu nda'an lo'o cha'
cuifii, si'vana xfii can' cunta fia'an ndi'in cha' 'in
hua tsafia'an mdo'o laa hua si'ya Cristo Jesus, 1o’
ncua ti' can’ xicu'ni 'in hua si'yana ti' tsa ncha'an

hua cha' nu cua' ntsu'hui ' 1n 5 Una i tsa chm
ti si lo’ a m'ni cunta hua 'in lo'o cha' nu ycuf,

si'yana nducua tloo hua tsa ncha'an um cha' nu fii

'in Ndiose tsafia'an ntsu'hui cha' tyi'o la na. 6 Una
tsalca jun nu ndon loo lati can’, (lo' ii a ndyuhue
tin' cha' ta ntsu'hui tfian lyi'ya jun ti' culoo, si'yana
scafia'an ti ngui'ni Ndiose 'tnan 'in nten chendyu),
fii sca cha' nu cui tilo' a ngulo'o jun 'fan. 7 Cui' ca
nu ngu'ya jun cha' tiyaa si'yana Ndiose mxnu fi
cunta 'fian chcuin' cha' tsu'hue 'in Cristo lo'o ne’
gentil, tsafia'an nguinu cunta 'in yu Tyo chcui' yu
lo'o ne' judio. & (Si'yana Ndiose nu ngulo ton 'in yu
Tyo chcui' yu cha' tsu'hue 'in Cristo 1o'o ne' judio,
ticui' fii ngulo ton fii 'fian chcuin' 1o'o ne' gentil).
9Xa ncua cuiya'ti' jun si'yvana Ndiose lca nu mdaa
thian re fian, yu Jacobo, yu Tyo lo'o yu Xuhua, yu
nu ndon loo la 'in jun, mdaa yu sca cuiya' 'in hua
lo'o Bernabé si'yana sca cha' ti 'in hua cu'ni hua
than lo'o yu, lo' huare' tsa ycui' la hua cha' tsu'hue
'in Cristo lo'o ne' gentil 1o’ cui' yu chcui' yu lo'o ne'
judio.

10 Tsaloo ti cha' nu mxnu yu cunta 'in hua
si'yana quia yu'hui ti' hua 'in nu ti'i fia'an chendyu
'in, lo'on cua' ntsu'hui cha' can' tiqueen, can' cha'
msu'huan juesa m'nin 'in na.

Yu Pablo ngusun lo'o yu 'in yu Tyo

11 Una xa yaa yu Tyo quichen Antioquia, tloo
ndon yu tla cha' ycuin' lo'o yu si'yana si'i fia'an
ngui'ni yu. 12 Si'yana xa nu ti' lyijyi tiyaa tucua
snan yu judio, cui' yu nu ngua'an tfian Jacobo, yu
Tyo tsatlyu nchcu yulo'one' gentil, una xa mdiyaa
yu judio can' mxijyi'o ti' yu lo' a ycu 'a yu lo'o
ne' gentil si'yana ntsen yu tloo ne' judio. 13 Cui'
cuafia'an lo'o ne'judio nu ndi'in ca can', a fii ndi'in
cha' 'in ne', ncua sca cha' ti 'in ne' lo'o yu Tyo, 10’

hastalo'o yu Bernabé jui nunguiiilyi'o 'inlo'o cha'
can'. 14Una xa na'an si'yana a ngui'ni ne' tsafia'an
nguiaa cha' nu ngulo'o Cristo, xacan' ycuin' lo'o
yu Tyo tloo ndi'in nchgaa jun can: Nu'huin lca
sca ne' judio, una cua’ fiii ngui'ni tsafia'an n'ni ne'
gentil, 1o' si'i fia'an n'ni ne' judio. ¢Ni cha' nchca
ti' xicu'ni 'in ne' gentil cu'ni ne' tsafia'an n'ni ne'
judio? 15 Nare'lca na ne' judio ti' xa ngula na, lo'
alcanane' gentil nu ngui'ni qui'ya, 164lyo tsu'hue
ti' na si'yana a ndyijyin fia'an qumu luhui sca nten
tloo Ndiose loo nu xu'hua se'en ne' cha' 'in lee,
cui' ca nu la tsa qui'an ti' ne' 'in Jesucristo. Nare'
cua' ya qui'an ti' na 'in Jesucristo se'en nu quinu
luhui na si'ya fii, 1o’ si'i si'yana xu'hua se'en na
cha' 'in lee, si'yana —a tucui nu tca quinu luhui

tloo Ndiose— loo nu xu'hua se'en_cha' 'in lee.
17 Cha' nducua tloo na si'yana quinu luhui na tloo

Ndiose si'ya Cristo, fia'an loo cha' 1o'o na Ica na
nten qui'ya chendyu. ;Lo' tasi'ya Cristolcananten
qui'ya chendyu? Si'i na. 18 Cha' nan' xiya' chcui
cha'an cha' 'in lee, sca cha' nu cua' mxnun ca'an
chon', nducuin qui'ya xacan'. 19 Nan'si'ya cha' 'in
lee cua’ ngujuin lo'o cunta 'in na, fia'an ca si'yana
tu'huin sca chendyu lo'o tso' nu 'in Ndiose. 20 Nan'
tsatlyu lo'o Cristo nga'an loo cusi, 1o’ si'i 'a cunta
'"Man ndu'huin chendyu, cui' ca nu lo'o cunta 'in
Cristo, lo' chendyu nu ndu'huin cua' iiii, ndu'huin
'innasi'yanandiya qui'an tin' 'in Sfie' Ndiose, fiinu
miia'an 'tnanti' 'fianlo' mdyaa 'in si'yan. 21 Anchca
tin' culon tson' cha' tsu'hue 'in Ndiose, 1o' cha' cua
na tyi'o laa na loo nu xu'hua se'en na cha''in lee,
cua cha' ti ngujui Cristo xacan'.

3

Loonutsaqui'anti'na cuan xu'hue na 'in Espiritu
1iTa chin' 'a cha' tiyaa 'in um, 'un ne' Galacia!
¢Tinu m'ni tinto 'in um si'yana a ca ja'an um cha'
nu fii? Lo' na tloo um cua’ jui nu ngulyo scua la
cha' 'in Jesucristo tsafia'an nu ngua'an iii loo cusi.
2Scaticha'nchca tin' cufiichan' 'in um: ¢Tantsu'hui
Espiritu ni' cusya 'in um loo nu mxu'hua se'en um
cha''in lee, uta si'yana ya qui'an ti' um cha' nu cua’
ngune 'in um? 3 ;Ta tiji 'a na um xacan'? Lo'o cha'
cuiya' 'in Espiritu mdyisnan um cha' re, lo' cua' fiii
nguini tyii um lo'o cha' tiyaa 'in nten chendyu.
4;Ta cua cha' ti mdijin um scasca loo cha' nu yaan
'in um? ¢Ta Xtyi ti' xu'hue ti mdijin um cha' can'?
5 Ndiose, fii nu ndaa Espiritu 'in um n'ni fii cha' nu
tnulo'oum, ¢tangui'nifii cha' can' si'vana nxu'hua
se'en um cha' 'in lee, uta si'yana ya qui'an ti' um
cha' nu cua' ngune 'in um?

Cha' numdi'in tyaa Ndiose lo'o Abraham

6 Cui' cuafia'an Abraham —nguinu luhui yu tloo
Ndiose loo nu ya qui'an ti' yu 'in fii— 7 Ca
cuiya' ti' um si'yana tsalca nu ndiya qui'an ti' 'in
Ndiose, can' nu Ica sfie' Abraham. 8 Si'yana quityi
'in Ndiose cua' mxitucua loo na sca cha' si'yana
ntsu'hui cha' xicuten fii qui'ya 'in ne' gentil loo nu
tsa qui'an ti' ne' 'in fii, can' cha' ti' culoo cua' ycui'
fi cha' tsu'hue 'in fii lo'o Abraham, 1o’ juin fii: —
Cui' si'ya nu'huin, can' cha' nchgaa nten chendyu
ntsu'hui xu'hue ne'—. 9 Can' cha' tsalca nu ndiya
qui'an ti' 'in Ndiose ngui'ni ca'an cha' tsu'hue 'in
can' tsatlyu lo'o Abraham, cui' yu nu ya qui'an ti'
'in fii. 10 Si'yana nchgaa nu nducua tloo tyi'o laa

loo nu xu'hua se'en cha' 'in lee, nde nso' tucua can'
qui'ya chon', si'yana nchcui' quityi 'in Ndiose: —
Nducua yuhue' chon' nchgaa nu a nxu'hua se'en
cunda scaa cha' nu nguinu scua loo lee 'in Ndiose
—. 1 Can' cha' fii sca tucui a tca quinu luhui tloo
Ndiose loo nu xu'hua se'en cha' 'in lee, la ndi'in
cha're si'vana: —Nu quinu luhui tloo Ndiose, caja
chendyu 'in loo nu tsa qui'an ti' 'in fii—. 12Una tso'
cha' nu 'in lee, si'l si'yana caja nu tsa qui'an ti' 'in
Ndiose can' cha' tyi'o laa, cui' ca nu nchcui' na: —
Nuxu'huase'en cha' nunchcui'lee, can' nu tyu'hui
chendyu—. 13 Cristo cua' msu'hua lyiya' fii nchgaa
qui'ya 'in na lo' msi'yu co' fii yuhue' nducua chon'
na loo nu a mxu'hua se'en na cha' 'in lee, 10’
ticuii' chon' fii yaa yuhue' can', (si'yana nchcui'
quityi 'in Ndiose: —Yuhue' nducua chon' nchgaa
nu nchcan' tucui sii' yca—.) 14 Si'ya Cristo Jesus,
can' cha' qui'ni ca'an 'in ne' gentil cha' tsu'hue
nu mdaa Ndiose 'in Abraham, si'yana loo nu tsa
qui'an ti' na 'in fii, cuan xu'hue na 'in Espiritu nu
cua' mdi'in tyaa fii cha'lo'o na. 15'Un jun ta'a na,
chcuin' sca cha' lo'o um tsafia'an nguiaa cha' 'in
sca nten nu cua' m'ni cuiya' sca cha'. Siya'lca na
cha'nu mdi'in tyaa nten chendyu, a tucui 'a nu tca
cucha ti'in 'in na, uta caja nu tucua la cha' can'.
16 Una cua' fiii 1o'o tso' 'in Ndiose, mdi'in tyaa fii
sca cha' lo'o Abraham, a cunta qui'ni ca'an cha'
re 'in sfie' ta nten 'in yu. Una a nchcui' quityi
can' ta si'ya cha' 'in nchgaa sfie' ta nten 'in yu,
cui' ca nu nchcui' na cha' 'in scati sfie' ta nten 'in
yu, can' nu Ica Cristo. 17 Nde cha' nchcuin' lo'o
um: Culo nducua la mdi'in tya tla Ndiose sca cha'
lo'o Abraham, cui' cha' 'in Cristo, xa cua' mdijin

jacua ciento ntsu'hui cla ty1 y]an xacan' mducua
suun cha' 'In lee, una si'i can' cha' yatu cha' nu
cua' mdi'in tyaa fii ti' culoo, uta msi'yu co' cha'
'in na. 18 Cha' cua na ljyaan cha' tsu'hue can' lo'o
tso' cha' 'in lee, a sca cunta ntsu'hui cha' nu cua'
mdi'in tya Ndiose xacan', una mdaa fii cha' tsu'hue
can' 'in Abraham si'ya cha' nu cua' mdi'in tyaa fii
lo'o yu. Ni cha' nguinu scua cha' 'in lee 19 Xacan'
jan fii, ¢;Ni cha' nguinu scua cha' 'in lee? Na mdya
culalo'onasi'ya qui'yangui'ninten, tsaya' mdiyaa
tsaan nuyaan sfie' nu 'in cha' tsu'hue can'. Angujle
'In Ndiose ycui' cha' 'in lee lo'o Moisé, lo' cui' yu
mdijin yu suun can' lo'o nten. 20 Una yu nu ndijin
suun lo'o nten, cui' si'yana nchcui' yu cha' nu ycui'
xca tucui, una Ndiose scati fii ndi'in tya fii sca cha'.
21 ;Ta xque' ti' na si'yana lee can' a nchcua ta'a na
lo'o cha' nu cua' mdi'in tya Ndiose? Si'i na. Si'yana
cha' cua na tca tyi'o laa na si'ya cha' 'in lee, a s'ni
quinu luhui na tloo Ndiose xacan'. 22 Quityi 'in
Ndiose nchcui' 1a na si'yana nchgaa nten nducua
yuhue'chon'ne'si'ya qui'ya 'inne’, una cua' mdi'in
tyaa fii cha' si'yana taa fii cha' tsu'hue nu qui'ni
ca'an 'in tsalca nu tsa qui'an ti' 'in Jesucristo. 23 Xa
nu ti' lyijyi caan cha' tsu'hue nu ntsu'hui cha' tsa
qui'an ti' na, ntsu'hui nchcun na si'ya cha' 'in lee,
can' numsiii su'hua yaa' 'in na chcuilja nu ti' lyijyi
ca chcan'loo cha' nu ntsu'hui cha' tsa qui'an ti' na.
24Nde cha'tsu'hue num'nilee si'yanayalo'ona'in
na sii' Cristo, fia'an ca si'yana quinu luhui na tloo
Ndiose loo nu tsa qui'an ti' na 'in fii. 25Lo' xa cua'
mdiyaan cha' nuntsu'huicha'tsa qui'an ti'na, a ni
'acha'ti' tsalo'o lee can' 'in na. 26 Nchgaa um cua’'

lca um siie' Ndiose loo nu ya qui'an ti' um 'in Cristo
Jesus, 27 si'yana nchgaa 'un nu cua' mducua tya
lo'o cha' cuiya' 'in Cristo, sca cha' ti' 'in um lo'o fii.
28 Scafia'an ti ne' judio lo'o ne' gentil, scafia'an ti nu
lca nguso nu msi'i ne' 'in 1o'o nu ngui'ni tiian cha'
In ti, cui' cuafia'an yu qui'yu lo'o ne' cuna'an, sca
cha' ti 'in um nchgaa um lo'o Cristo Jesus. 29 Cha'
ndi'in um cunta 'in Cristo, cua' Ica um ta nten 'in
Abraham, lo' nchgaa cha' tsu’hue nu cua' mdi'in
tyaa Ndiose lo'o yu cua' m'ni ca'an 'in um.

4

1 Cha' nu nchcuin' lo'o um, sca yu lyo' ti nu ti'
lyijyi chcuan cunta cha' tsu'hue 'in sti, su’huafia'an
ndi'in cha' 'in yu lo'o sca nguso, siya' lca yu X'nan
nchgaa loo na. 2 Una ntsu'hui nu nsiii cunta 'in
yu tsatlyu lo'o tfian can', tsaya' tsa tucua tsaan
xnu sti yu cunta tfian can' 'in yu. 3 Cui' cuafia'an
mdi'in cha''in nare' xa ncua suhue na, jui nu mshi
su'hua yaa' 'In na lo' mducui ncha'an na scasca
cha' nu nchca loo chendyu re. 4 Una ya tucua
tsaan, Ndiose ngua'an tfian fii 'in Sfie' fii nu ngula
'inscane'cuna'anljanundi'in cha''inlee, >si'yana
culo laa fii 'in nchgaa nu nsiii su'hua yaa' lee can'
'in, a cunta si'yana xisfie' fii 'in na. ¢ Lo’ si'yana
cua' Ica um sfie' Ndiose, ngua'an tfian fii Espiritu
'in Sfie' fii nu chu'hui ni' cusya 'in um, lo' nchcui'":
iAbba, 'unlca um Stihua! 7Can' cha' alca'a um sca
nguso ti, cui' ca nu lca um sfie' fii, lo' cha' lca um
sfie' Ndiose, cui' cha' tsu'hue 'in fii qui'ni ca'an 'in
um si'ya Cristo.

A xitucui 'ana xiya' loo cha' 'in lee

8 Nu cha' fii si'yana nu ncua ti' culoo a yu'hui
lyoo um 'in Ndiose, ncua ja'an um 'in scasca jo'o
nu a lca Ndiose. 9 Una cua' fiii ndyu'hui lyoo um
'In Ndiose, uta tsu'hue la cunen lo'o um si'yana
Ndiose cua' ndyu'hui lyoo iii 'in um, ¢fa'an ta
nchca ti' um xitucui um xiya' chcui ncha'an um
scasca cha' nu a tca ta yaa' 'in um, fii a tca cu'ni
cha'an can' cusya 'in um, lo' nde taa um ya' culo
can' tilan 'in um xiya'? 10'Un ti' nxu'hua se'en um
tsaan nu n'ni tnu ne' judio, lo'o coo' lo'o yjan, lo’
cua' lca ti xaa nu n'ni ti um 'in um. 11 Nsu'huan
cha'tiqueen lo'o um, ¢ta cua cha' tim'nin tfian si'ya
um? 12'Un jun ta'a na, jfian cha' tsu’hue 'in um,
tyaaumya' cu'ni cha'an um 'fian si'yana lo'on nan'
sca cha' ti 'fian lo'o um, lo' fii a sca ti'i ta cua' m'ni
um lo'on. 13 Cua'jlyo ti' um si'ya quicha nu ncua
ti'in, yato'o ycuin' cha' tsu'hue 'in Cristo lo'o um
ti' culoo. 14 Ni a mna'an ti'i um lo' fii a mscuan
tloo um 'fian si'ya quicha nu ntsu'hui 'fian, cui' ca
nu ncuan xu'hue um 'fan tsafia'an nchca ti' sca
angujle 'in Ndiose, uta tsafia'an Cristo Jesus. 15 Cua'
fiii, ¢la ncua cha' tsu'hue ntsu'hui tiquee can' 'in
um? Nan' ndiya yu'hui tin' si'yana hasta quiloo
um ncua ti' um culo um lo' taa um 'fian. 16 ;Ta
nde mchca ta'a cusuun na si'yana ycuin' 1o'o um
cha' nu fii? 17 Nten cua, lyee ntsu'hui yuhue ti' ne'
'In um, una si'i si'yana ca nu tsu'hue 'in um, cui’
ca nu nchca ti' ne' culo tso' ne' 'in um sii' hua 1o’
tsato'o chu'hui yuhue ti' um'in ne'. 18 Tsu'hue cha'
cua na nchgaa xaa su'hua yuhue ti' um 'in nchgaa
tucui, una lo'o sca cha' tiyaa nu luhui, 1o’ si'i tsalja
ndi'in tin lo'o um. 19 Sfien', cua' xiya' ndijin nu ti'i
si'ya um tsafia'an nu ti'li ndyijyin sca ne' cuna'an

nu ndiyaan sfie' chendyu, lo' tijin cha' re tsaya'
nu quinu scua tla cha' 'in Cristo ni' cusya 'in um.
20 Lyee 'alca tiqueen fia'an ta'a na lo'o um, lo' quia
nan fia'an nu chcuin' lo'o um, si'yana tsafia'an nu
nguinium ajlyo 'a tin' fia'an ti' quifian tin'.

Cha''in Sara lo'o Agar

21Quitsa'um fian, unnuti'nchcati'xu'’huase'en
cha' 'in lee, ¢Ta na a nchca ca cuiya' ti' um fia'an
nchcui' na? 22 Nchcui' na si'yana Abraham mdi'in
tucua sfie', sca can' sfie' yu lo'o ne' cuna'an nguso
'in yu, lo' xca can'lca sfie' yulo'o cuilyi'o yu. 23 Sie'
yu lo'o ne' cuna'an nguso can' mdi'in lo'o cunta
'In ti yu, una xca can' mdi'in lo'o cha' cuiya' 'in
Ndiose, cui' tsafia'an cha' nu cua' mdi'in tyaa fii lo'o
yu. 24 Qui'an 'a cha' tca qui'ya na cunta lo'o cha'
re. Chcuaa ne' cuna'an can' lca na tucua cha' nu
mdi'in tyaa Ndiose. Sca cha' can' mdi'in tyaa fi
lca qui'ya Sinai, 1o’ nu chcui ncha'an cha' can' xfii
su'hua yaa' na 'in, can' nu lca Agar. 25 Si'yana Agar
can'lcanaqui'ya Sinainunducua se'enlca Arabia,
sca cha' ti 'in can' lo'o cha' nu ti' ntsu'hui 'in ne'
Jerusalén, lo' tsatlyu nxfii su'hua yaa' cha' can' 'in
lo'o sfie'. 26 Una ycui' ca Jerusalén nu ndi'in la ni'
cuaan, a lo'o can' caja nu xfii suhua yaa' 'in, can'
nulcajyi'annchgaanare'. 27Si'yana nchcui' quityi
'In Ndiose: j—Ca tsu'hue chu'hui tiquee nu'huin
ne'cuna'an nu a nchcasiya' tyi'in sfie'! jCueen xXi'ya
styi nu'huin nu a jlyo ti' fia'an nu ti'i ndiyaan sfie'
ne' chendyu! Si'yana qui'an la sfie' ne' cuna'an nu
juinu mscuan tloo 'in, que 'in nu yten yu'huitilo'o
cuilyi'o can'—. 28 Can' cha' 'un jun ta'a na, nare'lca
na tsafia'an nchca ti' Isaac, sfie' nu cua’' m'ni ca'an

cha' tsu'hue can' 'in. 29 Una yato'o sfie' nu mdi'in
lo'o juesa 'in nten chendyu mna'an ti'i 'in sfie' nu
mdi'inlo'o cha' cuiya' 'in Espiritu, cui' cuafia'an cua’
fiii. 30 ¢§Una fia'an ta nchcui' quityi 'in Ndiose? —
Culo tso' 'in ne' cuna'an nguso can' 1o'o sfie' ne’,
si'yana a ntsu'hui cha' qui'ni ca'an 'in can'lo'o cha'
tsu'hue nu cua' m'ni ca'an 'in sfien' nan'—. 31 Can'
cha''unjunta'ana, qui'yanacuntasi'yanaalcana
sfie' ne' cuna'an nguso can', cui' ca nu lca na sfie'
ne' cuna'an nu ndi'in ca cuilyi'o.

S

A tyi'o tso'na sii' Cristo

1 Can' cha' tla tyun um loo cha' tsu'hue nu cua’'
jul 'in na si'ya Cristo tsafia'an ndlo laa fii 'in na, a
taaumya'ti' cajanuso' tucua yu'hua chon' um, lo'
tsato'o xiya' xfii su'hua yaa'lee can' 'in um. 2 Na'an
jan i, nan' yu Pablo chcuin' sca cha'lo'o um: Cha'
na ti' ca circuncida 'in um, a nducua tloo um 'in
Cristo xacan'. 3 Xiya' xitucuin chcuin' lo'o um cha'
re: Nchgaa yu qui'yu nu ti' nchca ti' ca circuncida
'in, 'ni cha' xu'hua se'en nchgaa la fia'an cha' nu
nchcui' lee. 4 Nchgaa nu nchca ti' quinu luhui tloo
Ndiose loo nu xu'hua se'en cha' 'in lee, cua' msi'yu
co'can' cha''inlo’o Cristo, lo' mducua tijyo'sii' cha'
tsu'hue 'in fii. 5 Una cunta 'in nare' nducua tloo
na quinu luhui na tloo Ndiose si'ya Espiritu 'in fii
loonu ndiya qui'anti' na. 6 Si'yana tsafia'an nguiaa
cha''in nalo'o Cristo Jesus, scafia'an ti nu cua' ncua
circuncida 'in lo'o nu a nchca ca na 'in, una nde
cha' nu ntsu'hui lyoo tloo Ndiose, cui' cha' tsu'hue
nu ndyi'o tiquee na loo nu ndiya qui'an ti' na 'in
fii. 7 Tsu'hue 'a tsafia'an nu ljyaan um, ¢una ti nu

mducui ndijin si'yana a xu'hua se'en 'a um cha' nu
fii? 8 Cha' nu mducui ndijin can' a ljyaan na tso' 'in
Ndiose, fii nu msi'ya 'in um. 9Si'yana lo'o tsa chin'
suun jaslya tca xitiyaa' na fia'aan scuan jaslya can'.
10Nan' nducua tloon si'yana scaloo ti cha' chu'hui
tiquee na si'ya Ni X'nan na, una nu ngui'ni tinto
'In um, a 'ni cha' siya' fii tu' tucui, tsaloo na caan ti
yuhue' chon'. 11'Unjun ta'a na, cha' nan'ti' chcuin'
si'yana 'ni cha' ca circuncida 'in nten, ¢Ni cha' ti'
ndijin nu ti'i si'ya ne' judio cha' na can'? Cha' cua
na ti' nchecuin' cha're a ca ti'i ti' ne' xa nu quine 'in
ne' cha''in Cristo fia'an ngujui fiiloo cusi. 12Una yu
nu nda'an y'ni tinto 'in um lo'o cha' can/, jtsu'hue
lati cha' cua na xi'yu na 'in yu siya' ti! 13 Si'yana
'unjun ta'ana, Ndiose msi'yafii 'in um si'yanatyi'o
laa um, una si'i can' cha' ti' tsa quifian um cu'ni
um cha' ngunan', cui' ca nu scasca um ta yaa' ta'a
um lo'o nu chcui Ica tiquee um. 14 Lo'o scati cha'
re qui'ya na cha' tiyaa fia'an ntsu'hui cha' xu'hua
se'en na fa'aan cha' 'in lee: —Na'an 'tnan ti' um 'in
ta'a nten um tsafia'an n'ni um lo'o um ticuii' um—
. 15Una cha' ndi'in suun um lo' ndi'in ycu ta'a um

scasca um, chen nchcui jlyo um nchgaa um.

Cha’' ngunan’' nchcui ndijin loo Esplritu

16 Can' cha' chcuin' lo'o um: Tyu'hui um sca
chendyu tsafia'an nu ndlo Espiritu tfian, lo' a
tsato'o cu'ni um cha' ngunan' nu ndyi'o tiquee um.
17 Si'yana cha' nu ndyi'o tiquee na nchcui ndijin
na loo cha' nu 'in Espiritu, cui' cuafa'an Espiritu
nchcui ndijin can' loo cha' nu ndyi'o tiquee na,
lo' chcuaa can' a nchcua ta'a cha' 'in, can' cha' a
ndyijyifia'an cu'ni um cha' tsu'’hue nuncheca ti' um.

18 Una cha' taa um ya' culo Espiritu tfian 'in um, a
ntsu'hui 'a um tuyaa' lee xacan'. 19 Si'yana nchca
chcan' loo cha' ngunan' nu ndyi'o tiquee ne': Cha'
nu nguiten yu'hui ne'lo'o cuilyi'o nten uta lo'o ne'
ycui' ti, cha' tiyaa ngunan', cha' nu a ndii ti' ne' cha'
jyi'o, 20 cha' nu n'ni tnu ne' jo'o, cha’' nu n'ni bta'a
ne', cha' nu nsu'’hua ne' cha' nsin' ti' tiquee ne’,
cha' cusuun, cha' xlya, cha' nu nchcuen tique' ne’,
cha' nu nxisuun ta'a ne', cha' nu nsu'hue ta'a ne’,
cha' nu nducuan qui ta'a ne', 21 cha' njfian ti', cha'
ndujui ta'a ne', cha' nchca cu'hui ne’, cha' nducun’
nu n'ni ne' Xa n'ni ne' ta'a, a cunta lo'o scasca la
cha' ngunan' nu ndyi'o tiquee ne'. Cui' cha' re Ica
nu nsu'huan tiyaan 'in um, tsafia'an nu cua' nen
lo'o um ti' culoo, nu ngui'ni cha' re a ntsu'hui cha'

sten can' se'en ndlo Ndiose tfian. 22 Una ndefia'an
nchca chcan' loo tfian nu ngui'ni Espiritu: Cha'

tsu'hue nu ndyi'o tiquee na, cha' tsu’hue ntsu'hui
tiquee na, cha' tsu'hue ndi'in na, cha' ntsu'hui cha'
tlyu ti' 'in na, cha' tsu'hue nguiaa cha' 'in na, cha'
n'nina tilan tsu'hue, cha'iiindi'in cha''in na, 23 cha'
suun fia'an nguiaa cha' 'in na, a cunta cha' nxfii na
cunta 'in na. Nchgaa cha're alandlo qui'ya lee 'in
nu ngui'ni cuafia'an. 24 Una nchgaa nu cua' ndi'in
cunta 'in Cristo cua' mjyi'in ca'an can' 'in loo cusi
lo'o nchgaa cha' ngunan' nu ndyi'o tiquee lo'o cha'
nu nchcui ti'. 25 Cha' nduhui na chendyu lo'o cha'
cuiya' 'in Espiritu, cui' cuafia'an taa na ya' culo fii
tfian 'in na. 26 A nchca cha' cu'ni siye' na, ta taa
na cha' nsin' ti' 'in ta'a na, 1o’ fii a cu'ni jiian ti' na
scasca na.

I'Unjunta'ana, cha nde'en nu mdyuloo qui'ya,

lo' tsalca 'un nu tla ndon si'ya Espiritu 'in Ndiose,
lo'o suun fia'an chcui' um lo'o can' si'yana xiton
Xiya', una xfii um cunta 'in um fia'an tu' lo'o um
tyu um loo qui'ya. 2 Ta yaa' ta'a um lo'o cha' nu
ndijin um, lo' cuafia'an tucua um tfian cha' nu ndlo
Cristo tfian. 3 Si'yana cha' ntsu'hui nu xque' ti'
cuaan la ndi'in cha' 'in, lo' a sca tucui Ica, can'
nu filyi'o 'In ticuii'. 4 Cunda scaa na ca cuiya' ti'
na cha' cui' fia'an ngui'ni na, la xacan' ca tsu'hue
chu'hui tiquee na si'ya tfian tsu'hue nu ngui'ni na,
lo' si'i si'ya tfian 'in xca tucui, 3 si'yana cunda scaa
na ntsu'hui cha' tyi'o lo'o na cha' nu ngui'ni na.
6 A cunta nu ngui'ni cha'an cha' 'in Ndiose, nga'an
cha'tayaa' can' 'innundlo'o 'inlo'onanu cunajo’'o
'in. 7 A cufiilyi'o um 'in um ticuii' um, si'yana
Ndiose a caja nu cuifii lyi'o 'in fii: Nchgaa na nu
ntyana, ticui' cha' can' xo' na. 8Si'yana nuntsu'hui
yuhue ti''inlo'o tso' cha' 'in cunan', tsato'o chcuan
can' cha' ndyija, una nu ntsu'hui yuhue ti' 'in lo'o
tso' cha' 'in Espiritu, cui' si'ya Espiritu chcuan can’
chendyu nu a tsatii 'a. 2 Can' cha' a ca ndaja ti'
na cu'ni na tsu'hue, si'yana tiyaa xaa qui'ni ca'an
cha' tsu'hue can''inna, cha'acunina'anti'nalo'o
cha' re. 10 Can' cha' lja nu ti' ndyijyi xaa, cu'ni na
tsu'huelo'o nchgaa tucui, unandelyeelatilo'ota'a
ndiya qui'an ti' na.

Msu'hua loo yu Pablo cha’ nu ngujui Cristo loo
cust
11 Na'an um jan fii, tsala fia'an tnu letra nda'an
cua' fiii. 12 Nchgaa nu xicu'ni 'in um si'yana ca
circuncida 'in um, can' nu nchca ti' quinu tsu'hue
lo'o ta'a nten, tsaloo si'yana a nchca ti' can' tyijyin

nu ti'i si'ya cha' 'in Cristo, fii nu ngujui loo cusi.
13 Si'yana fii yu nu ncua circuncida 'in a nxu'hua
se'en yu cha' 'in lee, una nchca ti' yu si'yana ca
circuncida 'in um, se'en nu cu'ni siye' yu si'ya cha'
'in um. 14 Una cha' nu 'fan tijyo' nchca cha' siye'
can, tsaloo ti nducua quiloon si'yana ngujui Ni
X'nan na Jesucristo loo cusi, can' cha' n'nin cunta
si'yvana cua' ngujuin lo'o tso' cha' nu nchca loo
chendyu, lo' fii a ndlo 'a na tfian "fian. 15 Si'yana
tso' cha' 'in Cristo Jesus, a sca ntsu'hui lyoo cha'
nu nchca circuncida 'in nten uta cha' a ncua na,
cui' ca nu si'yana ca na sca nten nu culi ti 'in iii.
16Nchgaa nunguia ncha'an cha're, tsu'hue ti tyi'in
can', lo' Ndiose fia'an 'tnan ti' fii 'in tsatlyu lo'o ne'
Israel nu cua' ndi'in cunta 'in fii. 17 Can' cha' cua'
fii chcui nu nguiaa nde loo re, a nchca tin' caja nu
chcui' tyjjyinlo'on si'ya cha're, si'yana cua'lyi'yan
scasca cuiya' si'ya cha''in Ni X'nan na Jesus.
Yu Pablo msla'ta’ayulo'o jun ta'ana

18'Unjunta'ana, cui' cha' tsuhue 'in Ni X'nan na

Jesucristo quinu yu'hui ni' cusya 'in um. Amen.

